
感春三首

作者：韓愈　唐

本作品收錄於《昌黎先生集》

元和十一年三月為中書舍人時作。

偶坐藤樹下，暮春下旬間。藤陰已可庇，落蕊還漫漫。斖斖新葉大，瓏瓏晚花乾。青天

高寥寥，兩蝶飛翻翻。[1]時節適當爾，懷悲自無端。

黃黃蕪菁花，[2]桃李事已退。狂風簸枯榆，狼藉九衢內。[3]春序一如此，汝顏安足賴。

[4]誰能駕飛車，[5]相從觀海外。

晨遊百花林，朱朱兼白白。柳枝弱而細，懸樹垂百尺。[6]左右同來人，金紫貴顯劇。[7]

嬌童為我歌，哀響跨箏笛。[8]艷姬蹋筵舞，清眸刺劍戟。[9]心懷平生友，莫一在燕席。

死者長眇芒，生者困乖隔。[10]少年真可喜，老大百無益。

註釋

↑ 或作翩翩，或作翩翻。

↑ 即蔓菁也。

↑ 狂一作強。

↑ 汝或作去。

↑ 奇肱國人一臂，取百禽，作飛車，從風遠行。見《山海經》。

↑ 樹或作對。

↑ 或作極。

↑ 跨或作誇，非是。

↑ 張文潛云：“東坡言退之詩‘不解文字飲，惟能醉紅裙’，疑若清苦自飾者。至雲‘

艷姬蹋筵舞，清眸刺劍戟’，則知此老子個中興復不淺。”刺，七亦切。

↑ 生者或作生存。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

